
Ganesha Stotram

ಗಣೇಶಸ್ತೋತ್ರಂ

(ಶಾರ್ದೂಲವಿಕ್ರೀಡಿತಂ ವೃತ್ತಂ)
ವಿಘ್ನಾನ್ಹಂತೀತಿ ಲೋಕೇ ಶ್ರುತಿಷು ನಿಗದಿತೋ ಯಶ್ಚ ವಿಘ್ನಘ್ನ ಏಕಃ
ವ್ಯಕ್ತಾವ್ಯಕ್ತ ಸ್ಥಿತೌ ಚ ಪ್ರಣವವಪುರಯಂ ಬ್ರಹ್ಮರೂಪಸ್ವಮಾತ್ರಃ .
ಮಾಯಾವಿದ್ಯಾದಿಶೂನ್ಯೋ ನಿರವಧಿರಮಲೋಽರೂಪತೋ ನಿರ್ಗುಣೋಽಪಿ
ಭಕ್ತಾನಾಂ ಮುಕ್ತಿಹೇತೋ ಭವತಿ ಕರುಣಯಾ ಸದ್ಗುರುರೂಪಧಾರೀ .. 1..

ಸರ್ವಂ ಬ್ರಹ್ಮೈವ ಸಾಕ್ಷಾಚ್ಛ್ರುತಿಷು ನಿಗದಿತಂ ನೇಹ ನಾನಾಽಸ್ತಿ ಕಿಂಚಿತ್
ಮಾಯಾ ಚೈತನ್ಯಯೋಗಾದ್ವ್ಯವಹರತಿಯದಾ ಕಾರ್ಯರೂಪಪ್ರತೀತಿಃ .
ಚೈತನ್ಯಾಭಾವತೋ ಯತ್ಕಿಮಪಿ ನ ಚ ಭವೇತ್ಸ್ಯಾನ್ನ ಮಾಯಾಽಪಿಯಸ್ಮಾತ್
ಏಕಶ್ಚೈತನ್ಯರೂಪೋ ಗಣಪತಿರಥನೋ ತದ್ವಿತೀಯಂ ಕಥಂಚಿತ್ .. 2..

ರಜ್ಜೌ ಸರ್ಪೇಽಪಿ ದೃಷ್ಟೇ ನ ಭುಜಗ ಇತಿ ಸಾ ಕಥ್ಯತೇ ರಜ್ಜುರೇಕಾ
ವಿಶ್ವೇ ಭೂಮ್ನೀತಿ ದೃಷ್ಟೇ ಜಗದಿತಿ ನ ತಥಾ ಕಥ್ಯತೇ ಬ್ರಹ್ಮಮಾತ್ರಂ .

ಸತ್ತಾ ಸಾಮಾನ್ಯರೂಪಾತ್ಕಥಿತ ಇತಿ ಚಯೋ ದೃಶ್ಯರೂಪೋ ನ ತಾದೃಕ್
ದೃಶ್ಯಂ ಯದ್ವಿಘ್ನಕೃತ್ಸ್ಯಾತ್ತದಪನಯನತೋ ವಿಘ್ನಹಾಽಯಂ ಸ್ವಬೋಧಾತ್ .. 3..

ಭಾತ್ಯಸ್ತ್ಯಾನಂದರೂಪೋ ವಿಲಸತಿ ಚ ಸದಾ ದುಃಖಜಾಡ್ಯಾನೃತೇಷು
ನಿತ್ಯೋ ನಿತ್ಯಾದಿಕಾನಾಂ ಭವತಿ ಚ ನನು ಯಶ್ಚೇತನಶ್ಚೇತನಾನಾಂ .

ದೃಶ್ಯಸ್ಯೈತಸ್ಯ ಮಾಯಾಕೃತ ಸುಖಮಿಹಯತ್ಪ್ರಾರ್ಥ್ಯತೇ ತದ್ಗಣೇಶೋ
ಯಸ್ತಂ ಸರ್ವಾದಿಭೂತಂ ಭಜತ ಜಗತಿ ಭೋ ಸಾರಭೂತಂ ವರೇಣ್ಯಂ .. 4..

ಶ್ರುತ್ಯಾ ಯನ್ನಿರ್ವಿಕಾರಂ ನಿರತಿಶಯಸುಖಂ ಬ್ರಹ್ಮತನ್ಮತ್ಸ್ವರೂಪಂ
ಜ್ಞಾತ್ವಾ ನಿತ್ಯಂ ಹಿ ಭೂತ್ವಾ ಸಕಲಮಪನಯನ್ಸ್ವಾರ್ಚಿಷಾ ಸ್ವಸ್ಥಿತೋಽಹಂ .

ಮಾಯಾ ತತ್ಕಾರ್ಯಮೇತತ್ಸ್ಪೃಶತಿ ನ ಮಯಿ ವಾ ಬಾಧತೇ ತತ್ಕಥಂಚಿತ್
ಮಾಯಾಯಾಃ ಸರ್ವಶಕ್ತೇಃ ಪರ ಇತಿ ಸತತಂಯಃ ಸ ಏವಾದ್ವಯೋಽಹಂ .. 5..

ಇತಿ ಶ್ರೀಮತ್ ಪರಮಹಂಸ ಪರಿವ್ರಾಜಕಾಚಾರ್ಯ ಸದ್ಗುರು ಭಗವತಾ
ಶ್ರೀಧರಸ್ವಾಮಿನಾ ವಿರಚಿತಂ ಶ್ರೀಗಣೇಶಸ್ತೋತ್ರಂ ಸಂಪೂರ್ಣಂ .

(ರಚನಾಕಾಲಃ -ಆಷಾಢ 1887)

